МОНГОЛ УЛСЫН ИХ ХУРЛЫН 2019 ОНЫ ХАВРЫН ЭЭЛЖИТ ЧУУЛГАНЫ  

4 ДҮГЭЭР САРЫН 10-НЫ ӨДӨР /ЛХАГВА ГАРАГ/-ИЙН БАЙГАЛЬ ОРЧИН, 

ХҮНС, ХӨДӨӨ АЖ АХУЙН БАЙНГЫН ХОРООНЫ 

ХУРАЛДААНЫ ТЭМДЭГЛЭЛИЙН ТОВЬЁГ

	№
	Баримтын агуулга
	Хуудас

	1.
	Хуралдааны товч тэмдэглэл:  
	1-2

	
	Хуралдааны дэлгэрэнгүй тэмдэглэл:

1.Усны тухай хуульд нэмэлт оруулах тухай хуулийн төсөл болон хамт өргөн мэдүүлсэн хуулийн төслүүд  /Улсын Их Хурлын гишүүн Л.Энхболд нарын 5 гишүүн 2018.03.22-ны өдөр өргөн мэдүүлсэн, хэлэлцэх эсэх/


	3-16


	
	2.Ажлын хэсэг байгуулах тухай /Зарим газар нутгийг улсын тусгай хамгаалалтад авах тухай Улсын Их Хурлын тогтоолын төслийн/
	16


Монгол Улсын Их Хурлын 2019 оны хаврын ээлжит чуулганы Байгаль орчин, хүнс, хөдөө аж ахуйн байнгын хорооны 4 дүгээр сарын 

10-ны өдөр /Лхагва гараг/-ийн хуралдааны гар тэмдэглэл

Байгаль орчин, хүнс, хөдөө аж ахуйн байнгын хорооны дарга Л.Элдэв-Очир ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 12 гишүүн ирж, 63.1 хувийн ирцтэйгээр хуралдаан 11 цаг 20 минутад Төрийн ордны “Их Эзэн Чингис хаан” танхимд эхлэв. 


Чөлөөтэй: Л.Мөнхбаатар, Г.Мөнхцэцэг, Б.Саранчимэг, Г.Солтан, Ж.Энхбаяр;

Эмнэлгийн чөлөөтэй: Ц.Гарамжав, С.Жавхлан;
Нэг. Усны тухай хуульд нэмэлт оруулах тухай хуулийн төсөл болон хамт өргөн мэдүүлсэн хуулийн төслүүд  /Улсын Их Хурлын гишүүн Л.Энхболд нарын 5 гишүүн 2018.03.22-ны өдөр өргөн мэдүүлсэн, хэлэлцэх эсэх/
Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Н.Наранцогт, зөвлөх Д.Нарантуяа, референт Г.Алтанцэцэг нар байлцав.

Хууль санаачлагчийн илтгэлийг Улсын Их Хурлын гишүүн А.Сүхбат танилцуулав. 


Хууль санаачлагчийн илтгэлтэй холбогдуулан Улсын Их Хурлын гишүүн Д.Эрдэнэбат, А.Сүхбат нарын тавьсан асуултад хууль санаачлагч, Улсын Их Хурлын гишүүн Л.Энхболд хариулав.
Л.Элдэв-Очир: Усны тухай хуульд нэмэлт оруулах тухай хуулийн төсөл болон хамт өргөн мэдүүлсэн хуулийн төслүүдийн үзэл баримтлалыг дэмжиж чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 
Зөвшөөрсөн:                           8

Татгалзсан:                             3

Бүгд:                                       11
72.7 хувийн саналаар санал дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн А.Сүхбат Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 09 цаг 37 минутад хэлэлцэж дуусав.
Хоёр.Ажлын хэсэг байгуулах тухай 
Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Н.Наранцогт, зөвлөх Д.Нарантуяа, референт Г.Алтанцэцэг нар байлцав.
Л.Элдэв-Очир: Зарим газар нутгийг улсын тусгай хамгаалалтад авах тухай Улсын Их Хурлын тогтоолын төслийг хэлэлцүүлэгт бэлтгэх үүрэг бүхий ажлын хэсгийн ахлагчаар Улсын Их Хурлын гишүүн А.Сүхбатыг томилохыг дэмжье гэсэн санал хураалт явуулъя. 
Зөвшөөрсөн:                           7

Татгалзсан:                             4

Бүгд:                                       11
63.6 хувийн саналаар санал дэмжигдлээ.


Хуралдаан 48  минут үргэлжилж, 19 гишүүнээс 12 гишүүн ирж, 63.1 хувийн ирцтэйгээр 12 цаг 08 минутад өндөрлөв.


Тэмдэглэлтэй танилцсан:

БАЙГАЛЬ ОРЧИН, ХҮНС, ХӨДӨӨ 
АЖ АХУЙН БАЙНГЫН 
ХОРООНЫ ДАРГА





Л.ЭЛДЭВ-ОЧИР


Тэмдэглэл хөтөлсөн: 

ПРОТОКОЛЫН АЛБАНЫ                                            

ШИНЖЭЭЧ






П.МЯДАГМАА
МОНГОЛ УЛСЫН ИХ ХУРЛЫН 2019 ОНЫ ХАВРЫН ЭЭЛЖИТ ЧУУЛГАНЫ БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 

2019 ОНЫ 4 ДҮГЭЭР САРЫН 10-НЫ ӨДӨР /ЛХАГВА ГАРАГ/-ИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Л.Элдэв-Очир: Эрхэм гишүүдийн энэ өглөөний амгаланг айлтгая. Байнгын хорооны гишүүдийн ирц бүрдсэн тул 2019 оны 4 сарын 9-ний өдрийн хуралдаан нээснийг мэдэгдье. 
Байнгын хорооны хуралдаанаар хэлэлцэх асуудлуудыг танилцуулъя. 

Хэлэлцэх асуудал хоёр байгаа.
1.Усны тухай хуульд нэмэлт оруулах тухай болон хамт өргөн мэдүүлсэн бусад хуулийн төслүүд Улсын Их Хурлын гишүүн Л.Энхболд, А.Сүхбат, О.Батнасан, Х.Болорчулуун, Б.Энх-Амгалан, Л.Мөнхбаатар нарын гишүүд 2019 оны 3 сарын 22-ны өдөр өргөн мэдүүлсэн төслийн үзэл баримтлалыг хэлэлцэх эсэх. 

2.Ажлын хэсэг байгуулах тухай. Зарим газар нутгийг улсын хамгаалалтад авах тухай Улсын Их Хурлын тогтоолын төслийн ажлын хэсэг.
Энэ хоёр асуудлыг өнөөдрийн байнгын хорооны хорооны хуралдаанаар хэлэлцэнэ. Хэлэлцэх асуудалтай холбоотой саналтай гишүүд байна уу. Алга байна. Хэлэлцэх асуудлаа үүгээр баталъя. Гишүүдэд бичиг баримт тараагдсан уу. 

Хэлэлцэх асуудлын 1 дүгээр асуудалдаа оръё. 

Усны тухай хуульд нэмэлт оруулах тухай болон хамт өргөн мэдүүлсэн бусад хуулийн төслүүдийг хэлэлцэх эсэх. 

Хууль санаачлагчийн илтгэлийг Улсын Их Хурлын гишүүн Л.Энхболд, А.Сүхбат танилцуулна. Сүхбат гишүүний микрофоныг өгье. 

А.Сүхбат: Байнгын хорооны дарга эрхэм гишүүд ээ, 

Усны тухай хуульд нэмэлт өөрчлөлт оруулах тухай хуулийн төслийн үндэслэл. 
Монгол Улс нь олон улсын өмнө хүлээсэн үүргээ ухамсарлаж НҮБ-ын тогтвортой хөгжглийн зорилготой уялдуулан 2016 онд Монгол Улсын Их Хурал тогтвортой хөгжлийн зорилго 2016-2030

Зорилго 6.

Зорилт 6.5-д 2030 онд бүх түвшинд усны нөөцийн нэгдсэн менежментийг нэвтрүүлэх зорилт 6.б-д Усны менежментийг боловсронгуй болгох чиглэлээр орон нутгийн хамт олны оролцоог дэмжих бэхжүүлэх. 

Зорилго 15.

Зорилт 15.1-д 2020 он гэхэд олон улсын гэрээний өмнө хүлээсэн үүрэг хариуцлагад нийцүүлэн далайгаас хол цэнгэг усны эко системийг хамгалаах сэргээх, тэдгээрийг тогтвортой ашиглах боломж нөхцөлийг бүрдүүлэх. 

Зорилт 15.8-д 2020 он гэхэд усны эко системд нөлөөлж буй нөлөөллийг үлэмж хэмжээгээр бууруулах арга хэмжээ авах. 

2.НҮБ-ын цөлжилттэй тэмцэх конвенцид нэгдэн орж баталсан цөлжилттэй тэмцэх үндэсний хөтөлбөрийн 9.5, 1.2 –т орон нутгийн усны ашиглалтыг оновчтой болгох зорилгоор доройтол илэрсэн болон эрсдэл өндөртэй газар нутагт усны нөөцийн менежментийн хэрэгжилтийг хангах гэж тус тус баталсан зорилтуудаа хэрэгжүүлэх цаг нь нэгэнт болжээ. Олон Улсын ус ашиглалтын менежментийн хувьд манай дэлхий 1370 сая шоо км устай хэдий ч цэвэр ус нь 2.5 хувь, үүнээс хүний ашиглаж болох хэмжээ нь 1 хувь хүрэхгүй байна. ийм учраас олон улсад усны хэрэглээний 80 орчим хувийг түргэн сэргээгдэх гадаргын уснаас үлдсэн 20 орчим хувийг газрын доорх усны нөөцөөс хангах бодлогыг эрхэмлэж байна. Гэтэл олон улсын чиг хандлагаас эсрэгээр Монгол Улсын усны хэрэглээний 80 орчим хувийг газрын доорх усаар, 20 орчим хувийг гадаргын усаар хангадаг бөгөөд газрын доорх ус нь Монгол Улсын усны нөөцийн дөнгөж 1.9 хувийн эзэлдэг байна. Иймээс газрын доорх усыг ашиглах, хамгаалах харилцааг зохицуулсан хууль, тогтоомжийн эрх зүйн баримт бичиг хангалтгүй байгааг сайжруулах хэрэгцээ шаардлага үүсэж байна. 

Монгол Улс нь далайд гарцгүйн дээр сүүлийн жилүүдэд цөлжилт ихсэж буй боловч уул уурхайн салбар газрын доорх усны нөөцийг ашиглан үйл ажиллагаагаа явуулсаар байна. Байгаль орчин аялал жуулчлалын яамнаас 2013-2014 онуудад хийсэн судалгаанд томоохон компаниудын ус ашиглалтаас хамааран усны эх үүсвэрийн түвшин буурсан байна. Мөн сүүлийн жилүүдэд газрын доорх усны түвшний бууралт үргэлжилсээр байгаа нь үйлдвэр үйлчилгээнд газрын доорх ус ашиглалтыг хязгаарлах шаардлагатай байна. Иймд Монгол Улсын хүн амын усан хангамжийг баталгаажуулах байгаль орчны тэнцвэрт байдлыг хадгалах эрх зүйн орчин бүрдүүлэх нь нэн тэргүүний асуудал юм. Гадаргын усны ашиглалтын менежментийг сайжруулах зорилгоор газрын доорх усны нөөцийг хамгаалах эрэмбэлэхтэй холбоотой нэмэлт заалтуудыг Усны тухай хуульд оруулахаар хуулийн төсөл боловсрууллаа. 
Хуулийн төслийн зорилго нь гадаргын ба газрын доорх усны нөөцөөс хамаарч түүнийг ашиглалт хэрэглээний эрэмбэ тогтоох аж ахуйн нэгж, хаяж орхисон цооногийн нөхөн битүүмжлэх арга хэмжээ авах. Цэнгэг усны ордыг аж үйлдвэрлэл болон уул уурхайн зориулалтаарр ашиглахыг хориглох, усны хосдолын түвшинг тогтоох, аргачлалыг тогтоох, ус ашиглалт, хэрэглээг тогтворжуулах тоолууржуулахтай холбогдсон журам зөрчсөн тохиолдолд хариуцлага тооцох эрх зүйн үндэслэл бий болгох зэрэг юм. Энэхүү хуулийн төсөл батлагдсанаар газрын доорх цэнгэг усны ордны нөөцийг хамгаалах бохирдлоос сэргийлэх, хамгаалах газрын доорх усны зохисгүй хэрэглээг хязгаарлах, ингэснээр цөлжилтөөс сэргийлж иргэдийн ундны усны хангамжийг баталгаажуулах, байгаль орчинд ээлтэй уул уурхайг хөгжүүлэх зэрэг ач холбогдолтой юм. Үүнээс гадна газрын гадаргын усны хэрэглээг нэмэгдүүлэх, ашиглалтын менежментийг сайжруулах Хэрлэн говь, Орхон говь зэрэг төслүүдийг хэрэгжүүлж эхлэх боломжтой болно. 1 кг алтаар 1 литр ус худалдан авч мэдэх эмэгнэл ирээдүй хойч үеийн минь хаалгыг тогших цаг үе тун ойрхон байгаа. Хамгийн чухал нь бид Африкийн улсуудын эмгэнэлт түүхийг давталгүйгээр үгр хүүхэддээ амар амгалан, баталгаатай, аз жаргалтай, усны хомсдолгүй ирээдүйг үлдээх бүрэн боломжтой байгаа юм. 
Иймд дээрх асуудлуудыг шийдвэрлэх зорилгоор Усны хуульд нэмэлт оруулах тухай хуулийн төслийг боловсруулсныг хэлэлцэн шийдвэрлэж энэхүү төслийг дэмжих зөв шийдвэрт нэгдэнэ хэмээн гүнээ итгэж байна. 
Анхаарал тавьсанд баярлалаа. 

Л.Элдэв-Очир: Сүхбат гишүүнд баярлалаа. Хэлэлцэж байгаа асуудалтай холбогдуулж асуулт асуух гишүүд нэрсээ өгнө үү. Нэрсээ өгөхийн тулд ногоон дээр дараад гэрэл анивчингуут нь хуруугаа уншуулна. Тийм байна. Сайн байна. Өөр нэр орохгүй байгаа хүн байна уу. Техник маань шинэ байгаа учраас бас ногоон дээр дараад анивчингуут нь хурууныхаа хээг уншуулна. Хууль санаачлагч  гишүүн Сүхбат гишүүнээр тасаллаа. Д.Эрдэнэбат гишүүний микрофоныг өгье. 

Д.Эрдэнэбат: Баярлалаа. Энэ жижигхэн өөрчлөлт оруулж ирж байгаа мөртөө бас их асуудалтай юм байна энэ дээр. Усны тухай хуульд нэмэлт, өөрчлөлт оруулах тухай асуудал дээр танилцуулган дээр бол газрын доорх ус ашиглалтыг л одоо Усны тухай хуульд дутуу зүйлийг нөхөж оруулж ирж байна гэсэн санааг агуулсан байна. Тэгээд энэ хэд хэдэн асуух зүйл байна. Би уг нь энэ дээр өнөөдөр энэ хуулийн төслийг хэлэлцэхэд Байгаль орчны яамнаас хүн байх хэрэгтэй юм шиг байна. Уул уурхайн яамнаас хүн байх хэрэгтэй юм шиг санагдаад байна. Энэ хуулийн зүйл заалтыг бид нар тодорхой ойлголцож зөв ойлголцож оруулахгүй бол нэлээд хэдэн сөрөг үр дагаврууд ч юм уу бас нэг ийм нэг эдийн засгийн ач холбогдолтой зүйлүүд болзошгүй нөхцөл үүсээд байгаа юм. Тэгээд би хууль санаачлагчаас нэг зүйлийг асууя. Газрын доорх цэнгэг усны ордыг уул уурхайн болон үйлдвэрийн зориулалтаар ашиглахыг хориглоно гэсэн юм орж ирж байгаа юм. цэнгэг ус гэдэг нь юу юм бэ. Цэнгэг усыг нь яаж тодорхойлох юм бэ. Тэгээд ашигт малтмалын хуулинд гүний усны ойлголтыг өөрчлөөд газрын доорх гэж өөрчилж байгаа. Гүний ус гэвэл газрын доорх бүх төрлийн ус гүнийх биш. Зүгээр гадаргын доод талын ус ч гэсэн хамаарна гэсэн үг юм уу, юу гэсэн үг вэ?
Хэрвээ уул уурхайд гүний усыг ашиглах талаар ийм хязгаарлалт тогтоовол өнөөдрийн ашиглагдаж байгаа говийн бүсэд ашиглагдаж байгаа уул уурхай, Оюутолгойгоос өгсүүлээд гүний усны ашиглалтыг цаашид яах юм бэ. Энэ хууль гарснаараа болохоо болилоо гэх юм уу? Энийг надад нэг хариулт өгөөч гэж. 

Дахиад тодруулах зүйл байна. Эрүүгийн хуулинд өөрчлөлт оруулж байгаа юм байна. Эрүүгийн хуулинд өөрчлөлт оруулахдаа усны нөөцийг хомсдуулсан этгээдийг хомсдуулсан эсвэл хомсдож болзошгүй нөхцөл байдлыг буй болгосон этгээдийг 2-8 жилийн хугацаагаар шийтгэнэ гэдэг шинэ заалт орж ирж байгаа. 
Хомсдуулсан гэвэл бүх уул усны өнөөдрийн үүсэж байгаа гол усны нөөц сав газруудын ашиглалтыг тэнд ашиглалт явуулж байгаа бүх үйлчилгээ, үйлдвэрлэлийн бүх газрууд л энэ хууль хэрэгжиж эхэлснээр ял оноох нь байна шүү дээ. Одоо энэ Туул голын сав газрыг ашиглаж байгаа өчнөөн олон компаниуд байгаа. Хууль зөрчсөн ч юм бий, зөрчөөгүй нь ч бий. Яг үнэндээ бол Туул голын сав газраар баригдсан энэ бүх барилгууд усны нөөцөөр баригдаад усны хомсдол үүссэн юм. Нураах юм уу. Аль эсвэл энэ барилга барьсан улсуудыг яллах юм уу. Тэгээд бид нар энэ анзааргагүй байдлаар ийм зүйлүүд оруулж ирж байна. Энийг яаж зохицуулах юм бэ гэж. Одоо дахиад нэг юм байгаа. Алт ухаж байгаа улсууд бол дандаа усны нөөцийн голын эх булаг дээр алт ухсан. Энэ алтыг ухахдаа бол тэр цооногийг бөглөхийг нь бөглөөд тэрний усыг одоо алт угаахад ашиглаад ингээд зүй бус үйлдлүүд зөндөө хийгдэж байгаа шүү дээ. Энэ хууль батлагдсаны маргааш бүгдээрээ ялтан болох уу? Тэгээд бид асуудлыг нэг жаахан ул суурьтай ярьж шийдэхгүй бол нэг хэсэг нь анзааргагүй жижигхэн хууль байна гэж хараад оруулчихдаг. Дараа нь үр дагавар нь аймшигтай юм болчих юм харагдаад байна л даа. Тэгээд би өнөөдөр ажлын хэсэг өнөөдөр энэ хуулийг санаачилсан гишүүд байгаа байх. Тэд нар энэ тайлбараа надад хэлж өгөөч. 
Ер нь дараагийн хэлэлцүүлэгт яг энэ холбоотой Засгийн газрын яамд байгууллагуудыг оролцуулж энийг нэлээд нухацтай ярихгүй бол энэ жижигхэн юм чинь гээд чимээгүй алх цохьчих гээд байна даа. Энэ дээр надад нэг хариулт өгөөч. 
Л.Элдэв-Очир: Тэгэхээр хууль санаачилсан гишүүд асуултад хариулна. Ажлын хэсэг бол ирээгүй юм байна тийм ээ. Ер нь бол байгаа биз дээ ажлын хэсэг. Ирүүлээгүй байгаа юм байна. Хууль санаачлагчид өөрсдөө асуултад хариулаад явах юм байна. Энхболд гишүүний микрофоныг өгье. Картаа уншуулсан уу та. 
Л.Энхболд: Баярлалаа. Гишүүдийнхээ энэ өдрийн амар амгаланг айлтгая. Тэгээд Эрдэнэбат гишүүний асуултад бас хариулъя. Та маш тодорхой хэллээ. Жижиг өөрчлөлт юм шиг мөртөө том агуулгыг агуулж байгаа ийм хуулийн төсөл байна гэж хэлж байна. Үнэхээр тийм бодитой үнэхээр одоо түрүүн Сүхбат гишүүн танилцуулахад маш тодорхой хэллээ. Чиг хандлагыг бас хэллээ. Ер нь бол дэлхийн олон улсын жишигт бол газрын доорх ус энэ асуулт хоёроос нь эхлээд хариулаад явчихъя. Газрын доорх ус буюу гадаргын ус гэж хоёр ангилдаг юм байна. Тийм учраас энэ гүний усыг гүний ус гэж ярихгүй, газрын доорх ус гэдгээр нь ангилаад явъя гээд нэр томьёон дээр өөрчлөлт орсон байгаа. 

Ер нь бол түрүүн танилцуулгадаа хэллээ. Дэлхийн чиг хандлага бол ер нь 80 гаруй хувь нь газрын доорх усаа ашиглах биш 20 орчим хувийг л уул уурхайн үйлдвэрлэлийн зориулалтаар ашиглаж байгаа юм байна. Тэгвэл манайх харин эсрэгээр 80 орчим хувь нь газрын доорх уснаасаа ашиглаж байгаа юм байна. Тэгвэл манай газрын доорх усны нөөц өөрөө нийт Монгол Улсын усны нөөцийн 1.9 хувийг эзэлдэг юм байна. Тийм учраас энэ хууль бол агуулга нь ингэж орж ирж байгаа. Газрын доорх цэнгэг усыг уул уурхайн үйлдвэрлэлийн зориулалтаар ашиглахыг хориглосон заалт оруулж ирлээ. Энэ нь өөрөө хэд хэдэн асуулт тавьж байх шиг байна. 

Нэгдүгээрт эдийн засгийн хувьд уул уурхайн үйл ажиллагаанд хэрхэн нөлөөлөх юм бэ гэх зэрэг асуудлуудыг оруулж ирж байна. Газрын доорх усыг цэнгэг ус гэж юуг хэлж байгаа вэ гэвэл 0.5-аас доош эрдэстэй усыг цэнгэг ус гэнэ гэж стандарт тогтоосон. Энийг өөрөө мэргэжлийн байгууллагууд нь бидэнд томьёолж оруулж ирсэн. Тийм учраас энэ дээр бол Уул уурхайн яам, Байгаль орчныхон шаардлагагүй байгаа. Бидэнд тэр яамдаас ирсэн мэдээллийн дагуу та бүгдэд хариулаад явна. Цэнгэг усны ойлголт бол ингэж ойлгож байгаа 0.5-аас доош эрдэстэй усыг цэнгэг усны орд гэнэ гэж ойлгож болно. 

Уул уурхайн нөлөөлөлд орох уу гээд. Бид нар цэнгэг усныхаа ордын тоо хэмжээг авсан. Байгаль орчин, аялал жуулчлалын яамнаас. Нийтдээ 26 цэнгэг орд байдаг юм. эндээс уул уурхайн зориулалтаар ашиглаж байгаа орд бол 5, 6 ордын нэрс ирсэн. 

Тэгэхээр энэ 5, 6 ордыг бид нар бодох уу, Монгол Улсынхаа хүн амын ундны усыг хамгаалах уу? Нэгэнт одоо Монгол Улсын газар доорх усны нөөцийнхөө дөнгөж 1.9 хувьд байгаа тэр газрын доорх усаа хамгаалж авч үлдэх үү гэдгийг өөрөө харьцуулж үзэх хэрэгтэй байна. Тийм учраас ирсэн судалгаагаар бол 6 уул уурхайн компани одоо ашиглаж байгаагаар ирсэн байна. Энэ дээр бол одоо Баруун голын орд буюу Гурван тэс суманд оршдог Жавхлант орд гэдэг юм уу. Баруун овоо суманд нүүрс угаах үйлдвэр Зайрмагтайн орд гэдэг юм уу, Чойрт одоо Баянтээл суманд байдаг Чойр хайрхан гэдэг Ногоон тойром гэж нүүрсний орд байна. Энэ Цагаан цавын Мандах суманд МАК-ынх байна. Шивээ-Овоогийн Страто ХХК гэсэн ийм нэг 5, 6 ордын нэрс л ирсэн. 
Тийм учраас бид өнөөдөрийн дэлхийн чиг хандлага байна энэ олон улсын гэрээ конвенцид заасан энэ үүргээ биелүүлэд цэнгэг усныхаа ордыг өнөөдөр авч үлдэхгүй бол болохгүй юм байна. Тэгэхдээ усны тухай хуульд бол тусгай хамгаалалтад буюу орон нутгийн тусгай хамггаалалтад авна гээд заасан байгаа. Гэсэн хэдий ч бол Засгийн газраас оруулж ирж байгаа мега төслүүдийг тэнд нэг журам байж байгаа. Тэр журмын дагуу мега төслүүдийг хэрэгжүүлэхээр бол энэ одоо хамааруулахгүй байж. Тийм учраас энэ жишээ татахад балга усны улаан нуурыг 2011 онд Засгийн газрын 237 дугаар тогтоолоор энийг уул уурхайн зориулалтаар ашиглахаар ингээд заагаад өгсөн. Гэсэн хэдий ч  одоо энэ Балга усны улаан нуур говь нутгийн ганц цэнгэг орд. 
Л.Элдэв-Очир: Энхболд гишүүний микрофоныг сунгая 1 минутаар. 

Л.Энхболд: Тийм учраас уул уурхайд бол нөлөөлөхгүй гэж тодорхой хариулт өгье. Сөрөг нөлөө үзүүлэхгүй ээ. Тэр эрүүгийн хуулинд өөрчлөлт оруулна. 2-8 жилтэй санкц оруулж ирсэн байна. Ер нь бол энэ газрын доорх усыг ашиглах боломж нөөцийн түвшин гээд өөрсдөө энэ хяналт, шалгалтын байгууллага төрийн байгууллага нь бол хянадаг ухаантай юм бол. Тэгэхдээ өнөөдөр бол төгөлдөржөөгүй. Гэхдээ энийг хохирлыг барагдуулах дээр нэг Зөрчлийн хууль буюу хамтран ажиллах гэрээнийхээ хүрээнд л зохицуулалт хийдэг юм байна. Тэгвэл бид нар энийг цаашид хомсдол гэдэг үгүүдийг оруулж ирээд энэ хомсдллыг бий болгоно гэдэг чинь өөрөө ордыг өөрчлөлт оруулаад цаашид бол энэ байгаль цаг уурын цөлжилтийг бий болгох ийм эрсдэлийг авч ирэх гээд байгаа учраас энийг бол бид нар нэлээд өндөр санкцыг оруулж ирэхгүй бол болохгүй юм байна гээд Эрүүгийн хуулинд ингэж оруулж ирж байгаа. Гэхдээ таны хажуугаар хууль бол мэдээж эргэж хэрэгжүүлэхгүй байх. Цаашид одоо ийм боломжийг олгохгүй дээр энэ хууль хэрэгжээд явах байхаа гэж ингэж бодож байна. 
Л.Элдэв-Очир: Эрдэнэбат гишүүнд тодруулга байна уу. Эрдэнэбат гишүүний микрофоныг өгье. 

Д.Эрдэнэбат: Би нэг юм тодруулъя. Энэ эрүүгийн хууль чинь ийм байгаа байхгүй юу. Санаатай болон болгоомжгүй үйлдэл эс үйлдлийн улмаас усны нөөцийг хомсдуулсан гэж. Эргэж үйлчлэх, үйлчлэхгүйн тухай асуудал биш. Өнөөдөр нэгэнт ашиглагдаж байгаа болон шинээр баригдаж байгаа усны сав газар болгон байгуулагдсан энэ байгууламжууд бол усны нөөцийн хомсдлыг бодитойгоор буй болгож байгаа нь бол тодорхой. Энэ дээр үүсэх хариуцлагыг одоо яг ингээд шинэ хууль хэрэгжихээр явахаар ойлгогдоод байна л даа. Энэ дээр ямар тайлбар байна. Одоо энэ Туул голын сав газар бусад голын сав газар болсон энэ бүх юмнууд чинь ингээд эрүүгийн хариуцлагад шууд орно гэсэн үг шүү дээ. 

Л.Элдэв-Очир: Энхболд гишүүний микрофоныг өгье. 

Л.Энхболд: Ер нь бол бид нар энэ газрын доорх усны хомсдлыг хамгаалахаас өөр арга байхгүй ээ. Тийм учраас одоо үйл ажиллагаа явуулж байгаа эдгээр хомсдлыг бий болгож байгаа асуудлыг хэн тогтоох вэ гэвэл мэргэжлийн байгууллагууд тогтооно. Үнэхээр тогтоогоод хомсдол бий болгосон энэ асуудал бий болох юм бол хариуцлага хүлээгээд явахаас өөр арга байхгүй. Гэхдээ бид нар бол хэлэлцэх эсэх асуудал дээр явж байгаа. Ажлын хэсгүүд байгуулагдана. Энэ дээр ярьж хэлэлцээд бас өөрчлөлт хийгээд явах бүрэн бололцоо байгаа. Ажлын хэсэг дээр мэргэжлийн байгууллагууд оролцоод явдаг. Гэхдээ бид нарын санаачлаад явж байгаа зүгээсээ бол үнэхээр энэ хомсдлыг бий болгосон цаашид бохирдлыг бий болгосон асуудал байх юм бол санкцыг нь өндөр болгож явахгүй бол зүгээр нэг аж ахуйн нэгжийг хэдэн төгрөгөөр торгоод яваад байх юм бол торгуулаад л энэ хэл ам .../минут дуусав/.
Л.Элдэв-Очир: Тодруулга дээр Сүхбат гишүүний микрофоныг өгье. 

А.Сүхбат: Баярлалаа. Тэгэхээр энэ Усны тухай хууль дээр өөрөө хууль санаачлагч болохоор саналаа хэлье. Миний нэрийг хасчихаарай санал дээр. Тэгэхээр зарим аж ахуйн нэгж зарим хүмүүст хууль их сонин содон санагдаж байна. Аль юм болгон гол усаараа тоглож явах вэ дээ. Их бодлогогүй чиглэлгүй тийм байгаль орчноо сүйтгэсэн тийм байдлаар өнөөдрийг хүртэл хандаж ирсэн. Жишээ нь Орхон голыг л аваад үз дээ. Өнөөдөр улаан хоормогоороо урсаж байгаа. Орхон, Туул нийлээд цаашаа Сэлэнгэ мөрөн болоод Байгаль далайд цутгадаг. Энэ бол тэр аяараа хордлого байдаг. Туул голыг хар. Барьж байгуулсан юмнуудаас болж Туул голд усны хомсдол үүссэн. Байгаль орчин, эко системд сөрөг нөлөө үзүүлсэн гээд үнэн. Гэхдээ өнөөдрийг хүртэл Туул голдоо террор хийсээр ирсэн. Энэ чинь эрүүгийн хариуцлага шүү дээ. Туул голоос ууж байгаа мал амьтан хүн араатан жигүүртэнгүй л хордож байгаа. Энд хариуцлага тооцох ёстой. Манайхаас өөр улсоронд тооцдог юм билээ. Тэгэхээр усаа хамгаалахын тулд усаа хамгаалахын тулд ирээдүйгээ хамгаалах ажилд ийм арга хэмжээ авах зайлшгүй шаардлагатай. Ийм нэг хариулт өгье. 
Л.Элдэв-Очир: Үг хэлэх гэж микрофон авсан юм байна тийм ээ. Бат-Эрдэнэ та асуулт байгаа юу. Ингээд гишүүд асуулт тавьж, хариулт авч дууслаа. Үг хэлэх гишүүд нэрсээ өгье. Ногооноо дараад хуруугаа уншуулаад гишүүд орохгүй бол гараа өргөөд оруулж бас болно. Үг авч байна. Үг хэлэх гишүүд. Батзориг гишүүнийх ороогүй байна уу. Та нэг оролдоод үз дээ дахиад. Энхболд гишүүн бас оролдоорой. Энхболд гишүүн орчихлоо. Батзориг гишүүний нэр орчихлоо. Ингээд Батзориг гишүүнээр тасалъя. Эрдэнэбат гишүүний микрофоныг өгье. 
Д.Эрдэнэбат: Баярлалаа. Хуулийг одоо газрын доорх цэнгэг усаа хамгаалах гэдэг талаас нь бол би дэмжиж байгаа. Тэр нь бол ямар ч асуудал байхгүй. Ганцхан үүнээс гаргах үр дагавруудаа бид нар цэгцэлж чадах уу. Эсвэл хууль хэрэгжихгүй гурав хоног болоод дуусах уу гэдэг асуудал үүсэж болзошгүй гэдэг болгоомжлол надад байгаа. Яагаад вэ гэхээр энэ чинь нөгөө эдийн засгийн талаасаа авч үзэх юм бол маш олон тийм гомдол гаргах магадлал өндөртэй хууль болж байгаа, энэ нь өөрөө. Төр хууль гаргачихаад тэр тухайн аж ахуйн нэгжүүдийн хохирлыг яаж барагдуулах вэ эдийн засгийн үүднээс нь. Жишээлбэл усаа хамгаалахын тулд харилцан үүрэг хүлээж таарна шүү дээ. Энэ зохицуулалт нь их түүхий харагдаад байгаа би асууж байгаа юм. 
Яагаад гэвэл энд оролцогч талуудын үүсэх санкци нь хэнд үүсэх вэ гэхээр хувийн өмчтэй улсуудад үүснэ. Ингэхээр энэ маргааныг шийдвэрлэх нөгөө талынх нь асуудлыг өөрөөр хэлбэл байгууллагын эрх хүний эрхтэй холбоотой асуудлыг нь яаж хуулиараа зохицуулах вэ гэдэг юм нь энд бүдэг байгаа учраас би асуулт асууж байгаа юм. Санал нэг байна. Үнэхээр цэвэр усны нөөц дээр асуудал үүсэх юм бол энийг цаашид ашиглахгүй байх зогсоох нь зүйтэй. Тэгэхдээ төр яаж зөв зохицуулалтыг хийх вэ гэдгийг хуулийнхаа энэ хүрээ санкциудыг тодорхой болгох хэрэгтэй гэдэг дээр би саналыг хэлж байгаа юм. Одоо бол Энхболд гишүүний хэлснээр бол Эрүүгийн хуулинд өөрчлөлт орвол одоо Монгол Улсын бүх энэ усны нөөцөд байгаа үйлдвэрлэл, үйлчилгээ юу байдаг юм энэ бүх аж ахуйн нэгжүүд энэ санкцид Эрүүгийн хуульд хамрагдах юм бол олон хүн ялтан болох үүд хаалгыг нээж байна гэдгийг анхаараарай гэж байгаа юм. 
Үнэхээр Туул голыг бол Гачууртын эхээс авхуулаад бүгдээрээ мэдэж байгаа шүү дээ. Үнэхээр хүнд. Цэнгэг усыг бохирдуулж байгаа нь үнэн. Гэхдээ урд талын засах замбараагүй тэр газар олголтоос болж үүссэн энэ сөрөг үр дагавар их өндөртэй байгаа. Улаанбаатарчуудынхаа цэвэр усыг хамгаалахын тулд бид нар энийг цаашид өдөөхгүй зогсоох ёстой. Ямар ч байсан энийг цааш нь үргэлжлүүлэхийн бол зогсоогоод зөв талаас нь хийх дараагийн алхамуудыг хийх энэ эрх зүйн орчинг нээж өгөх ёстой нь их дутуу дулимаг байна гэж би хэлж байгаа юм. Энэ үнэхээр цэвэр усаа хамгаалах шаардлагатай одоо тийм юм байхгүй гээд өнөөдөр энэ хуулийг батлах юм бол маргааш нь хууль хэрэгжихэд нөгөөдрөөс маш олон хүн гэмт хэрэгтэн болох үүд хаалгыг нээж байгаа юм. 
Энийг ажлын хэсэг дээрээ бүгдээрээ бодож үзэх ёстой гэж би ингэж бодож байна. 

Өнөөдөр хэлэлцэх эсэхийг ярьж байгаа юм байна. Байнгын хороон дээрээ ажлын хэсэг байгуулах юм байгаа биз. Ажлын хэсэгтэй холбогдох дэд ажлын хэсэгтэй энэ Байгаль орчны яамныхан, Уул уурхайн яамныхан, Улаанбаатар хотынхон энэ бүх улсуудын хүмүүсийг оруулж байгаад наадахаа нэг зөв голдиролд нь оруулах юм руу оруулах байх гэж бодож байна. Бид бол хариуцлага тооцоход бол амархан. Ганцхан хүний эрхийг хамгаалах тал дээр, өмчийн эрхийг хамгаалах тал дээр дэндүү дулимаг ингэж ажиллаж болохгүй ээ. Тэгэх юм бол асуудал нь өөрөө буруу тийшээ явна гэдэг ийм саналыг хэлж байна. Тийм учраас ажлын хэсэг хэлэлцэх эсэхийг нь шийдээд ажлын хэсэг байгуулаад яваад энийг нэлээд нарийн ширийн харахгүй бол жижигхэн хууль байна гэж үзэж болохгүй юм байна шүү гэдэг ийм саналтай байна. Баярлалаа. 

Л.Элдэв-Очир: Эрдэнэбат гишүүнд баярлалаа. Дараагийн хүн А.Сүхбат гишүүний микрофоныг өгье. 

А.Сүхбат: Бид бүхэн ер нь энэ ундны хэрэглээний ус энэ усны тал дээрээ ер нь дорвитой арга хэмжээ авахгүй бол ер нь бол доройтолд орж байгаа. Бид та бүхэнд Туул голын одоо усыг бид бүхэн яаж хэрэглэж байгаа билээ, яаж хаяж байгаа билээ гэдэг талаар хэдэн тоо баримталж, Улаанбаатар хотын ард иргэд хоногтоо 200 сая литр усыг хэрэглээд ахиж ашиглалгүйгээр Туул гол руу нийлүүлж байгаа юм. Бусад улс оронд бол арай өөр юм байна. Хоёр гурав дахин хэрэглэдэг. Тэр үйлдвэр станцуудаа ажиллуулдаг. Тэгээд ер нь бол бараг хэрэггүй болтол хэрэглээд хаядаг юм байна. Гэтэл бид бүхэн тэр хэрэглэж байгаа усаа олигтой ч одоо цэвэрлэсэн юм байхгүй. 70 хувь орчим нь бохирдолтой Туул голд нийлүүлдэг. 

Туул голд амьдардаг загас жараахай хүртэл эстрогений нөлөөллөөр бүгд охин сүвтэй болчихсон байгаа. Бид нар ярьдаг шүү дээ. Тарвага хэзээ ч хээл хаядаггүй амьтан гэдэг. Алтанбулагийн тохойн хэдэн тарвага хээл хаяж байгаа. Идэж байгаа тэр гаргаж байгаа тэр төхөөрч байгаа малын гэдэс нь авах юм байхгүй тас хар юм байгаа. Туул голоос олон үр тариа тариалангийн компаниуд ногоо цагаагаа усалж байгаа. Тэр бүрийг бид нар одоо дэлгүүрийн лангуун дээр тваьж болохгүй шүү, зарж болохгүй шүү гэж хориглож чадаагүй байгаа. Тэгэхээр хаа хаанаа бид нар хариуцлага ярихаас өөр аргагүй ийм цаг үе ирээд байна. 

Ер нь энэ уул уурхайтай холбоотой асуудлыг Эрдэнэбат гишүүн хөндөж тавиад байна л даа. Энэ үнэн энэ бол асуудал үүснэ. Гэхдээ өнөөдөр 21 дүгээр зуун. 21 дүгээр зуунд шинэ бүтээл, шилдэг технологи одоо нэвтэрсэн байгаа. Яаж одоо тэр хэрэглээнийхээ усыг хашиж, үерийн цас борооны усаар нөөцөлж авахыг хөвц, хөөрөм байгуулах юм бэ. Тэрийгээ яаж зохистой ашиглах юм бэ гээд. Энэ асуудал руу л орно доо. Тэрнээс биш гүний усыг одоо дуусгахгүй мэтээр ингэж хандаж болохгүй ээ. Энэ чинь хэмжээтэй. Бусад улс орнууд бол хөвц, хөөрөм байгуулдаг. Түүнийгээ зөв зохистой ашигладаг. Тэгээд гүний цэнгэг усыг хадгалдаг, хайрладаг, хамгаалдаг ийм хуультай юм байна. Жишээ нь Тайвань. Тайванчууд яадаг юм бэ гэхээр усныхаа хэрэглээний 95 хувийг үерийн ус, бороо хурын усаар шийддэг юм байна. 

Газрын гүний усаа бас ашиглах хуультай. Тэр нь ямар үед гээч. Давагдашгүй хүчин зүйлийн үед, дайн дажины үед тэрийгээ ашиглах нээх иймэрхүү хуультай байдаг юм байна. Тэгэхээр Улаанбаатар хотын ундны цэвэр усны эх үүсвэр бол өнөөдөр 4 жилийн дотор гэхэд харанга цохиход бэлэн болоод байгаа юм. Ингэж замбараагүй хэрэглээд байдаг юм. Нөгөө талаар Туул голыг улсын тусгай хамгаалалтад авах зайлшгүй шаардлага үүсээд байгаа юм. Улаанбаатар хотод нийт хүн амын 50-иас бараг дээш хувь нь амьдарч байна. Доошлоод Төв аймгийн Алтанбулаг сум Өндөр ширээт сум, Лүн сум, Заамар сум, Орхон, Туул, Сэлэнгэ гээд бүгд Туул голын хамааралтай улсууд амьдарч байна. Тэгэхээр энэ гүний усны урсац бүхий том том голуудыг хамгаалах нь ер нь цаашдаа зөв гэж бодож байна. Баярлалаа. 

Л.Элдэв-Очир: Сүхбат гишүүнд баярлалаа. Бат-Эрдэнэ гишүүний микрофоныг өгье. 

Б.Бат-Эрдэнэ: Баярлалаа. Манай гишүүд энэ Усны тухай хуулинд нэмэлт, өөрчлөлт оруулахаар ийм хуулийн төсөл санаачилсан юм байна. Би зарчмын хувьд бол дэмжиж байгаа. Ер нь бол ус бол чандмань эрдэнэ гэж энэ талаар байр сууриа илэрхийлж ажиллаж ирсэн ийм хүн. Тэгээд бас Улсын Их Хурлын гишүүнийхээ бүрэн эрхийн хүрээнд гол мөрнийхөө эхийг хамгаалах уул уурхайнхан бол урт нэртэй гэж жаахан ад үздэг ийм хууль бодлого гаргаж тодорхой хэмжээнд энэ ус голыг хамгаалах чиглэлээр бол ахиц дэвшил гарсан. Түүнчлэн бид энэ сүүлийн 10-аад жил хэд хэдэн парламентын бүрэн эрхийн хугацааг дамжуулж энэ байгаль орчны багц хуулиудад, үүн дотроо Усны тухай хуулинд нэмэлт, өөрчлөлт оруулж Монгол Улс анх удаа томоохон гол мөрнөө хамгаалах ийм бодлого чиглэл гаргаж сав газрын захиргаадыг байгуулж үйл ажиллагааг нь жигдрүүлээд ингээд ажиллаж байгаа гээд ингээд ярих юм бол нэлээд дэвшилттэй ийм олон зүйл бий. Тэгээд үүнтэй одоо нийцэж гаргахаар Усны тухай хуулинд ялангуяа энэ гүний цэнгэг усыг ашиглахтай холбоотой ийм санаачилга гаргасан юм байна гэж үзэж хэлэлцэх эсэхийг нь бол дэмжиж байгаа. 

Гэхдээ одоо Эрүүгийн хуулийн ялын бодлогоор бүх асуудлыг хавтгайруулан шийднэ гэвэл энэ нь цаанаа бас сөрөг үр дагавар гарч мэднэ шүү. Одоо тухайлах юм бол энэ хуулийн төсөл дээр чинь бол 24.10 дугаар зүйлд усны нөөцөд хохирол учруулах, ус ашиглалт хэрэглээг тоолууржуулахтай холбогдсон журам зөрчсөн бусад санаатай эсвэл болгоомжгүй үйлдэл, эс үйлдэхүйн улмаас усны нөөцийг хомсдуулсан эсвэл хомсдож болзошгүй нөхцөл байдал бий болгосон бол 2 жилээс 8 жил хүртэлх хугацаагаар хорих ял шийтгэнэ гэсэн энэ ялын бодлого чинь бол хэтэрхий чанга бөгөөд энэ аж ахуйн нэгж хувь хүн рүү хүний эрхийг ноцтой зөрчсөн ийм зүйл рүү хавтгайраад орчих юм биш биз. Энийг хэлэлцүүлгийн явц дунд нь бол анхаарч үзэх ийм шаардлага гарч мэдэх юм шүү гэж. 
Усны хэрэглээтэй холбоотой эрэмбийг тогтоосон байна. Энд бол хүнс гэсэн үгийг хаяж орхигдуулж болохгүй байх. Хүнсний үйлдвэрлэлийн бодлого гэдэг бол томоохон ийм бодлого болох ёстой. Бид бол сайн мэдэж байгаа энэ Төв Азийн өндөрлөг бүсэд оршиж байгаа усны хагалбар ийм газар дээр байж байгаа дэлхийн. Газрын гадаргын ус чинь бол Монгол орондоо тогтохгүй урсаад гараад алга болж байгаа шүү дээ. Намайг Хэрлэн гол төсөлтэй холбогдуулаад Бат-Эрдэнэ бол гадаргын усыг хуримтлуулах тогтоон барихын эсрэг байдаг гээд буруу тал руу нь гуд татаад ийм сурталчилгаа хийгээд байдаг юм л даа. Би бол энэ томоохон гол мөрнийхөө одоо менежмент талаас нь судалгаа усны нөөцийн менежментийн талаас судалгаа хийгээч ээ, шинжлэх ухааны үндэслэл дээр жаахан тулгуурлаач ээ. Энэ гол мөрнийхөө эхэнд одоо алт ухаад байгаа энэ асуудлуудаа цэгцлээч гэдэг ийм тодорхой байр суурийг л илэрхийлсэн. Ингээд зүгээр суугаагүй урт нэртэй хууль байгаль орчны багц хуулиудад идэхтэй санаачилгатай заримыг нь өөрөө санаачилж заримыг нь санаачлагчийн нэг болж ажлын хэсэгт нь орж ингэж ажиллаж байж нэлээд цэгц журмандаа орсон шүү. 
Одоо жишээлэх юм бол Туул, Хэрлэн, Ононгийн эхэн дээр алт угаагаад байгаа юм бол байхгүй шүү. Цаана одоо тэр Бат ширээтийнхийг л эс тооцох юм бол. Хэрлэнгийн эх бол үндсэндээ Мөнгөн морьтоос ухаж байсан алтны компаниуд бол бүгд урт нэртэй хуулиар бол гаргасан. Сав газрын захиргаадыг байгуулсны үр дүнд бол одоо тухайлах юм бол Хэрлэн голын сав газар, усны нэгдсэн менежментийн төлөвлөгөө гэдэг томоохон одоо суурь судалгаан дээр тулгуурласан ийм барих бичиг баримттай болсон. Одоо бол бид нар энэ дараа дараагийн шатных нь ажлуудыг хийх хэрэгтэй. Одоо манай Их Хурлын гишүүд бол санаачилгатай ажиллаж байгаа байх гэж бодож байна. 

Би бол сонгогдсон тойргийнхоо хэд хэдэн урсгал, байнгын урсал устай заримдаа ширгэдэг голууд дээр бол хөв, цөөрөм байгуулах энэ ажил дэс дараатай хийгдээд явж байгаа. Тэгээд энэ мэтээр бол бид нар бүгдээрээ одоо энэ усаа яаж тогтоох юм, урсгалыг нь тогтоох жаахан одоо Монголынхоо нутаг дээр байлгах тэгээд тэр нь бол эргээд одоо газрын гүнийхээ усыг нөөцийг нэмэгдүүлэх ийм бодлоготой нь уяж чиглүүлээд ингээд нэг жаахан арга хэмжээ авах ийм асуудлыг цогцоор нь манай Байгаль орчны .../минут дуусав/.
Л.Элдэв-Очир: Үг хэлэхэд байхгүй байгаа гишүүн ээ. Дараагийн гишүүн Энхболд гишүүний микрофоныг өгье. 

Л.Энхболд:  Баярлалаа. Тэгэхээр энэ хуулийн төсөл бол хоёр гол агуулгыг агуулж байгаа. 

Нэгдүгээрт бол газрын доорх усаа хамгаалъя. Нөгөө талдаа гадаргын усны хэрэглээ менежментийг сайжруулъя  гэсэн ийм л гол санааг явуулж байгаа. Жишээ нь уул уурхайн зориулалтаар газрын доорх усыг ашиглаж байгааг багасгаж өнөөдөр гадагшаа урсгалтай буюу борооны үерийн ус байна. Цасны шар усны үер байна. Нөгөө саарал ус байна. Эдгээрийг бид нар менежмент хийж энэ шинэ технологийг хэрэгжүүлж уул уурхайн үйлдвэрлэлийн зориулалтаар ашиглах чиг хандлагыг бий болгохгүй бол нэг талд нь хааж өгөхгүй бол өнөөдөр газрын доорх усыг бид ашиглаж болоод байгаа юм чинь гэдэг нөхцөлөөр энэ гадаргын усыг ашиглах энэ менежментийг хэрэглэх нь өөрөө олон улсын дэлхийн чиг хандлагаас хоцроод байгаа юм. Уул уурхай нь түрүүлээд хөгжөөд байдаг, усны менежмент нь өөрөө хоцроод байгаа учраас энэ чиг хандлагыг нь парлелный авч явъя гэдэг утгаар нэр явж байгаа. 

Тэр Эрүүгийн хууль дээр ярьж байгаа нь бол мэдээж хүний эрхийг та бид бүгд л ярина. Ардчилсан нийгэмд бол хүний эрх ярих нь зүйтэй. Тэр хэрэглэж байгаа ард иргэдийн чинь усны хангамжийн асуудал бий болоод ирж байгаа. Тэр чинь өөрөө бас хүний эрхийн асуудал яригдаж байгаа шүү дээ. Тийм учраас бид нар хаа хаанаа бодох нь зүйтэй. Гэхдээ энэ дээр мэдээж хэлэлцэж эхлэх гэж байгаа юм чинь Эрүүгийн хуулийнхаа санкци дээр бид нар эргээд ажлын хэсэг дээр мэргэжлийн байгууллагууд ирэхээр ярилцаад явах нь зүйтэй байх. Энэ дээр бас та бүгдтэй санал нэг байна. Гол санаа бол нэгэнт дэлхийн чиг хандлага бол өнөөдөр газрын доорх усныхаа дөнгөж 20 орчим хувийг ашиглаад байхад Монгол Улс өөрөө 80 орчим хувийг ашиглаж байгаа нь бол эмэгнэл болоод байна. 
Монгол Улсынхаа нийт нөөцийнхөө дөнгөж 1.9 хувь нь газрын доорх ус байгаад байгаа учраас үгүй ядад цэнгэг ордыг нь бид нар хамгаалаад үлдье. Тэр эрдэстэй ус чинь нэгэнт ашиглаад явж байгаа бол тодорхой түвшингээр нь нөөцөөр нь хязгаарлаад хэрвээ эрсдэл үүсгээд, хомсдол үүсгээд, хохирол үүсгэх юм бол арга хэмжээ авдаг болъё гэсэн ийм л агууламжийг агуулаад явж байгаа хууль. 

Тэр эрэмбэлэх дээр бол Монгол Улсын усны менежментийн долгион дээр л эрэмбэлсэн байдаг юм билээ. Гэхдээ хуулиар эрэмбэлж өгөхгүй бол дэлхийн чиг хандлага бол хуулиар нь хэрэмлээд өгсөн юм байна. Хүн ард буюу хүнсний чиглэлээр гэдэг нь нэгд, мал аж ахуй газар тариалан хоёрт, дараа нь аж үйлдвэр паркаа ингээд уул уурхай бусад гээд эрэмбэлээд явах нь зүйтэй болов уу гэж хуль дээр оруулсан юм. 
Тийм учраас энэ хуулийн гол концепц нь бол цэнгэг усаа ямар ч байсан бид нар хамгаалаад үлдчихье. Тэр эрдэстэй усыг нь одоо уул уурхай нь ашиглаж л байгаа байх. Ашиглаж байгаа дээр нь бид нар хяналтын системээ сайжруулчихъя. Гэхдээ хариуцлагын тогтолцоог нь жаахан нэмээд өгье. Тэгэхгүй бол хариуцлагын тогтолцоо нь өнөөдөр олж байгаа орлогынх нь дөнгөж 0.1 хувь ч хүрэхгүй тийм хариуцлагын тогтолцоо байгаад байх юм бол энэ бол цаашид уул уурхай ингээд газрын доорх усыг ховх сороод явах боломж нь нээгдээд байна. Тийм учраас харуицлага дээр нь санкцыг нь жаахан нэмээд өгье гэсэн ийм агууламжаар явж байгаа. Гол санаа нь бол гадаргыхаа усны менежментийг бид нар яаралтай ашиглаж хэрэглэх хэрэгтэй байна. Энэ одоо маш их гадагшаа урсгал алдаж байгаа усыг энэ үер усны асуудлуудаа бид нар сан үүсгэж энэ үйлдвэрлэлийн зориулалтаар ашиглах нь зүйтэй гэсэн санааг агуулж байгаа юм шүү. 

Тийм учраас эрхэм гишүүд маань энэ хуулийн төслийг хэлэлцэх асуудлыг дэмжиж өгөөч ээ. Цаашид бол мэдээж ажлын хэсгүүд байгуулагдаад явна. Энэ дээр бол санал, хүсэлт нь ороод сайжруулаад ингээд дэмжээд явах нь зүйтэй байх гэж бодож байгаа. Тийм учраас  түрүүн Бат-Эрдэнэ гишүүн хэллээ. Үнэхээр гол мөрнөө бол хамгаалж чадсан. Одоо бол бид нар газрын доорх усаа бол хамгаалъя. Энэ бол бас хүний эрх цаана нь явж байгаа. Тийм учраас энэ дээр бас та бүгд маань хүн ардаа бодож эх оронч сэтгэлгээ гаргаж дэмжиж өгөөсэй гэж хүсэж байна. 

Л.Элдэв-Очир: Энхболд гишүүнд баярлалаа. Батзориг гишүүний микрофоныг өгье. 

Б.Батзориг: Гишүүдийнхээ өглөөний мэндийг хүргэе. Энэ хууль бол маш чухал хууль л даа. Гэхдээ энэ дээр маш их анхааралтай хандах ёстой. Зүгээр нэг хууль батлагдах бол алдаатай гэж ойлгож байгаа. Яагаад гэхээр газар тариалан, хөдөө аж ахуйн салбарт бол усны хангамжийг энэ дээр анхаарахё ёстой. Төлбөрийн асуудал яах юм бэ. Өнөөдөр газар тариаланг усалгаатай болгоё, усалгаатай болгож хөгжүүлье гэж бид яриад байгаа. Тэгж байж бид нар иргэдээ одоо хүнсээр уулаан буудай гурилаар хангана. Энэ төлбөрийн асуудал дээр анхаараарай. Өнөөдөр хуулиараа бол газар тариалангийн усалгааны асуудал бол төлбөр нь бол чөлөөлөгдөж байгаа. Яг тэрүүгээрээ бас явна гэж харж байгаа. 
Дээрээс нь бэлчээрийн усан хангамжийн асуудал, малын ундны усны асуудал. Мал маань 80 гаруй сая хүрсэн. Хөдөө орон нутагт худгий хэрэгцээ маш их байгаа. Өнөөдөр статистик тоогоор бол 4 мянга гаруй хүний худаг, худаг орно. Бэлчээрт шаардлагатай байгаа шүү дээ. Энэ бүрээс бол төлбөр аваад энэ бүр дээр хэт чангалаад ирэх юм бол бэлчээрийн усан хангамжийн асуудал малын ундны усны асуудал бас хүнд байдалд орно шүү. Тийм учраас энэ төлбөрийнхөө асуудал дээр энэ хууль санаачлагч гишүүд бас анхаараарай гэж хэлэх байна. Тэгээд хэлэлцүүлгийн явцад бас яг энэ газар тариалан болон малын бэлчээрийн усан хэрэглээ, төлбөр нь одоо чөлөөлөгдөнө гэж харж байгаа шүү. Зарчмын хувьд бол дэмжиж байгаа гэдгээ хэлье. Баярлалаа. 

Л.Элдэв-Очир: Гишүүд үг хэлж дууслаа. Тэгэхээр энэ хуулийн төслийг хуулийг хэлэлцэх эсэх асуудлыг өнөөдөр Байнгын хороогоор бид хэд шийдэх гэж байна. Тэгээд энд нэг гурван асуудал дээр хууль санаачлагч нөхдөө анхаараасай гэж хүсэж байна. 

Нэгдүгээрт юу вэ гэхээр яг энэ усны тухай хуулийн асуудал бол их өргөн цар хүрээнд маш олон хуулиудыг хооронд нь уялдуулж харахгүй бол одоо 2012 оноос хэрэгжиж эхэлсэн усны төлбөрийн тухай хууль хэрэгжихгүй байсаар байгаад 2016 онд хуулийн төслийг шинэ парламент хэлэлцэж эхэлсэн. Өнөөг хүртэл батлагдаагүй. Бөөн маргаан хэлэлцүүлэг. Ялангуяа энэ иргэний нийгмийн байгууллагууд бол энэ дээр бол асар их эсэргүүцэл үзүүлдэг. Тэгээд энэ хуультай уялдуулах асуудлаас нэгдүгээрт анхаармаар байна. 

Хоёрдугаарт нь яах вэ гэхээрээ эх олон талаас нь үзэхгүй бол нэг анхаарах бас асуудал гараад байна. Юу байна вэ гэхээр Засгийн газар бас эсрэг санал өгсөн байна. Хууль санаачлагч гишүүдэд. Энэ бол Байнгын хорооны гишүүдэд тараагдсан байж байгаа. Тэгэхээр эсрэг санал дээр нь бас тайлбарууд ба хуулийнхаа төслийг уялдуулах саналыг сайн бодохгүй бол Засаг эсрэг санал өгсөн энэ хуулийн төсөл маань цаашаа хир зэрэг явах вэ гэдэг асуудал бас байгаа шүү. Энийг нөгөө хууль санаачлагч гишүүд маань анхаараасай гэж хэлж байгаа юм. 
Тэр ялын бодлогыг маань та хэд маань бодолцож үзээрэй. Бусад энэ төстэй хариуцлага хүлээх хуулийн санкц нь тэр жил мөн юу гэдэг юм торгуулийн санкциуд нь ямар байвал зохистой юм бэ гэдэг асуудал. Тэр Эрдэнэбат гишүүний яриад байгаа тэр яг энэ хууль хэзээнээс хэрэгжих нь зүйтэй юм бэ. Хэрэгжээд эхлэнгүүт энэ уул уурхайн үйл ажиллагаа явуулж байгаа компаниуд нь лиценз нь цуцлагдах уу. Нөхөн төлбөрийн асуудал энэ тэр гээд маш олон асуудлууд гарч ирэх байх. Тийм болохоор энэ дээр бас хууль санаачилсан гишүүд маань бас сайн анхаараарай гэж хүсэж байна. 

Өнөөдрийн хуралдаанд Цэрэнбат сайд ороод ирсэн байж байгаа. Тэгэхээр бас Засгийн газар яагаад эсрэг санал өгсөн бэ гэдэг үндэслэлээр бас Цэрэнбат сайдын үгийг сонсъё. Тэгээд санал хураалтаа явуулъя. Цэрэнбат сайдын дараа санал хураалт явна шүү. Гишүүд санал хураалтад бэлэн байгаарай. 

Н.Цэрэнбат: Байнгын хорооны гишүүдийнхээ энэ өдрийн мэндийг хүргэе. 2018 оны 12 сарын 12-ны өдрийн Засгийн газрын хуралдаанаар хэлэлцээд хуулийн үндэслэл үүд нь одоо мөрдөгдөж байгаа хуулийн заалтуудтай зөрчилдсөн, давхацсан байна. 

Дээрээс нь хууль, тогтоомжийн тухай хуульд заасан зарим зүйл заалтыг одоо анхаарч үзэх ёстой ийм учраас бүрдэл дутуу байна. Ийм учраас дэмжих боломжгүй гэсэн дүгнэлт гарсан. 
Их Хурлын гишүүний хувьд усны лобби гишүүний хувьд бид нар саяын таны хэлсэнтэй санал нэг байна. Энэ ус ашиглалт дээр өөрчлөлт гарах ёстой гэдэг дээр бол ажиллаж байгаа яам. Дээрээс нь сая таны хэлж байгаагаар ус бохирдуулсны нөхөн төлбөрийн тухай хууль маань одоо мөрдөгдөхгүй байсаар байгаад одоо бид нар эхний хэлэлцүүлгээ хийгээд Удахгүй Их Хурал маань батлах байх. 

Дараагийн нэг юм нь Батзориг гишүүний хэлж байгаа үнэн. Манай усны бүх бодлогууд гурав, дөрвөн яаманд хуваагддаг. Яам бүр өөр өөрийнхөө байр суурийг хамгаалаад яваад байдаг. Тийм учраас Засгийн газар бас усны агентлагийг шинээр байгуулахаар бас ажил явж байгаа. Ингээд удахгүй Их Хуралд өргөн баригдах байх. Тэгэхээр энэ салбар маань нэгдсэн мэргэжлийн хүсүүстэй болж мэргэжлийн хүмүүс маань усныхаа бодлогыг бүх салбарын оролцоог хангаснаар цаашид авч явна гэж харж байгаа юм. Тэгэхээр энэ хууль хэлэлцүүлэгдэх үед бүх салбаруудын мэдээллийг авч нэтгэж тусгах ёстой гэсэн байр суурьтай байна. Усыг гадаргын усыг ашиглах талаар бол бид нар сүүлийн үед бол судалгаа шинжилгээний ажлуудыг дандаа дутуу эхлүүлээд хаясан. Бүрэн санхүүжилт өгдөггүйгээс болоод олон төслүүд маань эхэлсэн, цаасан дээр. Ерөнхий тэр тоог нь бүгд авч ярьдаг. Гэхдээ ажил нь явахгүй байгаа ийм асуудлууд байгаа. Үүнтэй холбогдуулаад өнгөрсөн 7 хоногт Байгаль орчин, аялал жуулчлалын яамнаас тусгайлсан ажлын хэсэг гарч зарим нэг төслийн явцтай танилцсан. Зарим гаднын зээл тусламжаар техник эдийн засгийн үндэслэлийн санхүүжилтийг нь эхлүүлэхээр ингээд тохироод явж байгаа ажлууд бол байгаа. 
Л.Элдэв-Очир: Гишүүдэд баярлалаа. Гишүүд үг хэлж дууслаа. Одоо санал хураалт явуулъя. 

Саналын томьёоллыг уншиж танилцуулъя. Усны тухай хуульд нэмэлт оруулах тухай хуулийн төслийн үзэл баримтлалыг чуулганы нэгдсэн хуралдаанаар хэлэлцэхийг дэмжьеи гэсэн томьёоллоор санал хураалт явуулъя. 

Санал хураалт. Тийм гээд хуруугаа. Санал дэмжигдсэн учраас санал хураалтыг дахихгүй. 57.9 хувийн саналаар энэ хуулийн төслийг 72.7 хувийн саналаар дэмжигдлээ. Гишүүдэд баярлалаа. Энхболд гишүүн их шуурхай асуудалд. 

Хоёрдугаар асуудал. Маш цомхон асуудал байгаа. Гишүүд ингэнэ шүү. Сая санал үндсэндээ дэмжигдсэн учраас би дахиж санал хураалт явуулсангүй. Чуулганы хуралдаан дээр тестүүд хийгдсэн бид нар саналаа өгсөн. Чуулганы хуралдааны танхимынхтай бол адилхан зарчмаар санал өгөгдөж байгаа. 

Санал, дүгнэлтийг чуулганы нэгдсэн хуралдаанд Байнгын хорооны санал, дүгнэлтийг хэн унших вэ гишүүдээс. За А.Сүхбат гишүүн уншина. Санаачлагч болно шүү дээ. Сүхбат гишүүн санал, дүгнэлтийг чуулганы нэгдсэн хуралдаанд танилцуулга хийнэ. 
Хоёрдугаар асуудалдаа оръё. Ажлын хэсэг байгуулах тухай. 

Зарим газар нутгийг улсын тусгай хамгаалалтад авах тухай Улсын Их Хурлын тогтоолын төслийн үзэл баримтлалыг хэлэлцэх эсэх асуудлыг 2019 оны 1 дүгээр сарын 31-нийн өдрийн чуулганы нэгдсэн хуралдаанаар хэлэлцэж, төслийг Байнгын хорооны анхны хэлэлцүүлэгт шилжүүлсэн. Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлд заасны дагуу ажлын хэсгийн ахлагчийг томилж, ажлын хэсгийг байгуулна. 

Ажлын хэсгийг байгуулж, ажлын хэсгийн ахлагчийг томилохтой холбогдуулж гишүүдээс санал авсан байгаа. Тэгээд энэ авсан саналын дагуу ажлын хэсгийн ахлагчаар Улсын Их Их Хурлын гишүүн А.Сүхбатыг томилохыг дэмжье гэсэн томьёоллоор санал хураалт явуулах гэж байна. Өөр саналтай гишүүд байна уу. Алга байна. Тэгэхээр санал хураалт. 

Ажлын хэсгийн ахлагчаар Улсын Их Хурлын гишүүн А.Сүхбатыг томилохыг дэмжье гэсэн томьёоллоор санал хураалтыг явуулъя. 

Санал хураалт. Санал хураалтын дүн гарлаа. 63.6 хувиар санал дэмжигдлээ. 

Өнөөдрийн хуралдаанд оролцсон гишүүддээ баярлалаа. Байгаль орчин, хүнс, хөдөө аж ахуйн байнгын хорооны энэ өдрийн хуралдаанаар хэлэлцэх асуудал дууссан тул Байнгын хорооны хуралдаан хааж байна. Баярлалаа.
Дууны бичлэгээс буулгасан:


ПРОТОКОЛЫН АЛБАНЫ                                          

ШИНЖЭЭЧ                                                         П.МЯДАГМАА

